
Bazuar në nenin 81, paragrafi 2 të Ligjit mbi sistemin buxhetor (''Gazeta zyrtare e RS'', numër 4/2009, 73/2010, 101/2010, 101/2011, 93/2012, 62/2013, 63/2013 - i korrigjuar, 108/2013, 142/2014, 68/2015 - ligj shtet., 103/2015, 99/2016, 113/2017, 95/2018, 31/2019, 72/2019, 149/2020, 118/2021, 138/2022, 118/2021 - ligj shtet., 92/2023 dhe 94/2024), dhe në lidhje me nenin 7 të Rregullores mbi kriteret dhe standardet e përbashkëta për krijimin dhe funksionimin e sistemit të menaxhimit financiar dhe kontrollit në sektorin publik (''Gazeta zyrtare e RS'', numër 89/2019) dhe nenin 64 të Statutit të Komunës së Bujanocit (''Gazeta Zyrtare e Komunës së Bujanocit, numër 5/19), kryetari i Komunës nxjerr këtë:
STRATEGJIA E MENAXHIMIT TË RREZIKUT

TË KOMUNËS SË BUJANOCIT 
1. Qëllimi dhe fusha e zbatimit
Përmirësimi i sistemit të menaxhimit dhe kontrollit financiar (në tekstin e mëtejmë: sistemi i MKF-së) në sektorin publik në Republikën e Serbisë kërkon gjithashtu marrjen në konsideratë të rreziqeve që mund të ndikojnë në zbatimin e objektivave strategjike dhe operacionale të organizatës. Me fjalë të tjera, Ligji për sistemin buxhetor përcakton se udhëheqësi i shfrytëzuesve të fondeve publike (në tekstin e mëtejmë: SHFP) është përgjegjës për krijimin e sistemit të MKF-së, pjesë integrale e të cilit është edhe menaxhimi i rrezikut. 
 Rregullorja mbi kriteret dhe standardet e përbashkëta për krijimin dhe funksionimin e sistemit të menaxhimit financiar dhe kontrollit në sektorin publik (neni 7) përcakton që për qëllime të menaxhimit të rrezikut, udhëheqësi i shfrytëzuesve të fondeve publike (SHFP) miraton Strategjinë e menaxhimit të rrezikut.
Strategjia e menaxhimit të rrezikut (në tekstin e mëtejmë: Strategjia) përfaqëson një qasje të strukturuar dhe sistematike për identifikimin dhe menaxhimin e rreziqeve. Qëllimi i kësaj Strategjie është të ofrojë udhëzime për menaxhimin e rreziqeve me qëllim arritjen e objektivave strategjike dhe operative të Komunës së Bujanocit, sigurimin e mbrojtjes së të punësuarve dhe aseteve të punës, si dhe sigurimin e qëndrueshmërisë financiare.
Strategjia përcakton një kornizë metodologjike për mënyrën e futjes së procesit të menaxhimit të rrezikut brenda Komunës së Bujanocit, si dhe për futjen e praktikave të menaxhimit të rrezikut si një element i domosdoshëm i qeverisjes së mirë, brenda të cilit të gjitha njësitë organizative do të zbatojnë procesin e menaxhimit të rrezikut në përputhje me kompetencat dhe përgjegjësitë e tyre. Strategjia përcakton më tej qëllimet dhe përfitimet e menaxhimit të rrezikut dhe metodën për identifikimin, vlerësimin dhe klasifikimin e rrezikut në mënyrë që të merret vendimi më i mirë në lidhje me atë se si të veprohet në rast të shfaqjes së një rreziku, dhe përcakton linjat e përgjegjësisë së të gjithë udhëheqësve dhe të gjithë punonjësve në procesin e menaxhimit të rrezikut, mënyrën e raportimit mbi rreziqet e evidentuara dhe statusin e tyre.
Objektivat e përfshira në planifikimin strategjik, operativ ose financiar të dokumenteve planifikuese dhe zhvillimore janë pika fillestare për përcaktimin e rreziqeve në të gjitha nivelet e komunës së Bujanocit.
Një proces i menaxhimit të rrezikut i cili është i përcaktuar, i vendosur dhe i zbatuar mirë, kërkon:
· Të kuptuarit e rreziqeve ndaj të cilave është e ekspozuar organizata;
· Miratimin dhe zbatimin e një strategjie të përshtatshme për menaxhimin e rrezikut, aktiviteteve dhe masave për të zbutur rreziqet;
· Përcaktimin dhe zbatimin e aktiviteteve dhe masave të kontrollit;
· Parashikimin në kohë të ndryshimeve në mjedisin e punës.
Në procesin e përmirësimit të sistemit të MKF-së, janë përcaktuar dhe përshkruar gjithsej 144 procese kryesore të punës që zhvillohen në Komunën e Bujanocit. Këto procese të punës kanë përfshirë të gjitha aspektet e veprimtarisë së komunës: financat, kontabilitetin dhe prokurimin publik, çështjet administrative dhe ligjore, planifikimin, menaxhimin dhe raportimin, zbatimin e aktiviteteve programore të komunës në përputhje me Ligjin për vetëqeverisje lokale, Statutin e Komunës dhe aktet e tjera nënligjore. Rreziqet janë shqyrtuar në lidhje me secilin proces të punës dhe objektivin e tij operativ, kështu që Strategjia ka të bëjë me të gjitha proceset e punës në Komunën e Bujanocit, dhe zbatohet nga të gjithë të punësuarit.
2.Korniza ligjore dhe përkufizimet
 Strategjia e menaxhimit të rrezikut përcaktohet në përputhje me:
Ligjin për sistemin buxhetor (nenet 2, 80, 81, 82 dhe 83), ("Gazeta Zyrtare e RS", nr. 54/2009, 73/2010, 101/2010, 101/2011, 93/2012, 62/2013, 63/2013 – korrigjim, 108/2013,
142/2014, 68/2015 – ligj shtet., 103/2015, 99/2016, 113/2017, 95/2018, 31/2019 dhe
72/2019, 149/2020 dhe 118/2021)
Rregulloren mbi kriteret dhe standardet e përbashkëta për krijimin, funksionimin dhe raportimin mbi sistemin e menaxhimit financiar dhe kontrollit në sektorin publik, "Gazeta Zyrtare e RS", nr. 89/2019 - Neni 7 i Rregullores përcakton që për të kryer aktivitete të menaxhimit të rrezikut, udhëheqësi i SHFP duhet të miratojë Strategjinë për menaxhimin e rrezikut, e cila duhet të përditësohet çdo tre vjet, si dhe në rastet kur mjedisi i kontrollit ndryshohet ndjeshëm, ku kontrollet që shërbejnë për të ulur rrezikun në një nivel të pranueshëm duhet të analizohen dhe përditësohen të paktën një herë në vit.
Në përputhje me Rregulloren e lartpërmendur, Doracakun për menaxhim financiar dhe kontroll
 dhe Udhëzimet për menaxhimin e rrezikut
, janë përcaktuar edhe shprehjet kyçe në procesin e menaxhimit të rrezikut:
· Rreziku paraqet probabilitetin që të ndodhë një ngjarje e caktuar që mund të ketë ndikim negativ në arritjen e objektivave të Komunës së Bujanocit. Rreziku matet përmes pasojave (ndikimit) të tij dhe probabilitetit të ndodhjes.
· Ndikimi i referohet rëndësisë së efekteve ose pasojave financiare ose jofinanciare ndaj të cilave mund të ekspozohet Komuna e Bujanocit në rast të realizimit të rrezikut.
· Probabiliteti i referohet mundësisë që të ndodhë një ngjarje e pafavorshme dhe vlerësohet në lidhje me numrin total të ndryshimeve në një proces të punës gjatë një periudhe kohore të caktuar paraprakisht.
· Menaxhimi i rrezikut është një proces që përfshin identifikimin e rreziqeve, përshkrimin e tyre, analizimin e tyre, vlerësimin dhe prioritizimin e tyre, zbatimin e kontrolleve të nevojshme për të zvogëluar ekspozimin ndaj rrezikut në një nivel të pranueshëm, monitorimin dhe raportimin.
· Identifikimi i rrezikut është procesi i identifikimit të ngjarjeve dhe aktiviteteve të mundshme që mund të kërcënojnë veprimtarinë e komunës, reputacionin e saj dhe besimin e publikut në të, cilësinë e ofrimit të shërbimeve, ose të çojë në humbjen e fondeve ose pronës.
· Përshkrimi i rrezikut është procesi i përshkrimit të qartë të rreziqeve të identifikuara, duke marrë parasysh shkakun kryesor të rrezikut dhe pasojat e mundshme të rrezikut, pra ndikimin në objektivat dhe aktivitetet e komunës.
· Vlerësimi i rrezikut është një proces që vlerëson në mënyrë sistematike ndikimin që rreziku ka në realizimin e objektivave dhe përcakton probabilitetin e ndodhjes së rrezikut.
· Trajtimi i rrezikut nënkupton aktivitete që ndërmerren për të zvogëluar mundësinë e ndodhjes së një rreziku, për të zbutur pasojat negative të shkaktuara nga rreziku, ose të dyja, që nënkupton vendosjen e aktiviteteve të duhura të kontrollit.
· Rreziku inherent paraqet nivelin e rrezikut përpara se të ndërmerren veprime për ta zbutur atë.
· Rreziku residual paraqet nivelin e rrezikut pas ndërmarrjes së veprimeve për të zbutur rrezikun.
· Monitorimi i rrezikut është procesi i monitorimit dhe verifikimit nëse aktivitetet e kontrollit të vendosura funksionojnë në praktikë duke parandaluar ose zbutur një rrezik të caktuar.
· Regjistri i rrezikut është një prezantim tabelor dhe një përmbledhje e rreziqeve të identifikuara, vlerësimeve të rreziqeve bazuar në ndikimin që ato kanë në arritjen e objektivave dhe probabilitetit të ndodhjes, aktiviteteve të nevojshme, përkatësisht kontrolleve që do të zvogëlojnë pasojat e veprimit të rrezikut, personave përgjegjës për zbatimin e aktiviteteve specifike, si dhe afateve kohore për ekzekutimin e tyre.
3. Menaxhimi i rrezikut / Rolet, kompetencat dhe përgjegjësitë
Komuna e Bujanocit është e organizuar si një njësi e vetme organizative. Komuna e Bujanocit është e ndarë në 17 njësi organizative të brendshme, ku janë sistematizuar 144 vende pune me 180 të punësuar, dhe atë:
1) Kuvendi komunal
2) Këshilli komunal
3) Kabineti i kryetarit të Komunës 
4) Drejtorati për ekonomi dhe zhvillim ekonomik lokal
5) Drejtorati për buxhet dhe financa 
6) Drejtorati i administratës tatimore lokale
7) Drejtorati për urbanizëm, punë pronësore-juridike, komunale-banesore, për veprimtari ndërtimore dhe për mbrojtje të mjedisit
8) Drejtorati për punë të inspekcionit 
9) Drejtorati për shërbime publike
10) Drejtorati për veprimtari shoqërore
11) Drejtorati për administratë të përgjithshme
12) Drejtorati për investime dhe zhvillim
13) Shërbimi për punë të përbashkëta
14) Shërbimi i prokurimit publik
15) Shërbimi i përkthimit
16) Zyra për zhvillim ekonomik lokal
17) Avokatura publike e komunës
Një paraqitje skematike e strukturës organizative me udhëheqësit është paraqitur në fotografinë më poshtë.

Të gjithë udhëheqësit dhe të gjithë të punësuarit në komunën e Bujanocit kanë një shkallë të caktuar përgjegjësie në procesin e menaxhimit të rrezikut.
Roli i udhëheqësve të komunës është të krijojë një "ton nga lart" dhe të ndikojë në kulturën e menaxhimit të rrezikut në komunë, të këmbëngulë që procesi i menaxhimit të rrezikut të jetë pjesë integrale e sistemit të MKF-së, të përcaktojë se cilat lloje të rreziqeve janë të pranueshme dhe në përputhje me këtë edhe oreksi i duhur për rrezik (gatishmëria për të marrë rreziqe), të monitorojë procesin e menaxhimit të rreziqeve më të rëndësishme dhe të rishikojë çdo vit qasjen ndaj menaxhimit të rrezikut dhe të japë pëlqim për ndryshime ose përmirësime të elementëve kryesorë në proceset dhe procedurat e komunës.
Roli i të punësuarve është të respektojnë dhe zbatojnë procedurat dhe mekanizmat e kontrollit të brendshëm dhe të informojnë mbikëqyrësit për shfaqjen e mundshme të rreziqeve të reja. Pra, duke qenë se të punësuarit kryejnë pjesën më të madhe të punëve operative, ata kanë mundësinë më të madhe për të zbuluar problemet dhe parregullsitë e mundshme në proceset dhe aktivitetet ekzistuese të kontrollit, prandaj roli i tyre është të raportojnë të gjitha parregullsitë, dobësitë, rreziqet e hasura dhe të propozojnë masa adekuate për përmirësim.
Një pasqyrë e përgjithshme e roleve dhe përgjegjësive të të gjithë udhëheqësve dhe të gjithë të punësuarve në Komunën e Bujanocit është dhënë në tabelën më poshtë:
	Kryetari i komunës
	· Përcakton objektivat strategjike
· Vendosë një sistem efektiv të menaxhimit të rrezikut që do të ndihmojë në arritjen e objektivave të përcaktuara
· Miraton Strategjinë për menaxhimin e rrezikut
· Mbikëqyr procesin e menaxhimit të rrezikut

	     Udhëheqësi i Grupit punues për MKF
	· Udhëheq një kulturë të menaxhimit të rrezikut
· Jep pëlqimin për vlerësimin vjetor të rrezikut

	Grupi punues për MKF
	· Përmirëson vazhdimisht Strategjinë e menaxhimit të rrezikut dhe kornizën që është në themel të saj (sistemi i MKF-së)

	Udhëheqësit e njësive organizative të brendshme / shërbimeve
	· Janë përgjegjës për menaxhimin e rrezikut brenda fushës për të cilën janë përgjegjës (në raport me objektivat nga dokumentet strategjike, planet operative dhe proceset e punës)
· Janë përgjegjës për dokumentimin e të dhënave mbi rrezikun në Regjistrin e rrezikut
· Monitorojnë zbatimin e masave për zbutjen e rrezikut
· Sigurojnë që të punësuarit në njësitë e tyre organizative të veprojnë në përputhje me Strategjinë e menaxhimit të rrezikut
· Krijojnë një mjedis në të cilin të punësuarit identifikojnë rreziqet dhe i raportojnë ato te strukturat më të larta udhëheqëse

	Të punësuarit
	· Veprojnë në përputhje me politikat dhe procedurat e menaxhimit të rrezikut duke identifikuar rreziqet që mund të rezultojnë në mospërmbushjen e objektivave ose detyrave kryesore
· Raportojnë çdo rrezik të ri ose masë kontrolli ekzistuese të papërshtatshme te eprorët e tyre


	
	· Zbatojnë mekanizma kontrolli me qëllim të zbutjes së rrezikut
· Propozojnë dhe zhvillojnë mekanizma dhe plane të reja kontrolli për përmirësim të mëtejshëm të kontrolleve


Tabela 1. Roli dhe përgjegjësia e udhëheqësve dhe të punësuarve në procesin e menaxhimit të rrezikut
4.Procesi i menaxhimit të rrezikut
Procesi i menaxhimit të rrezikut përbëhet nga katër hapa bazë që zbatohen si për rreziqet strategjike ashtu edhe për ato operacionale: 1) identifikimi i rrezikut; 2) analiza dhe vlerësimi i rrezikut;

3) reagimi ndaj rrezikut; dhe 4) monitorimi dhe raportimi.
Figura 1. Procesi i menaxhimit të rrezikut
Pika fillestare e procesit të menaxhimit të rrezikut është përcaktimi i kontekstit, që nënkupton edhe përcaktimin dhe kuptimin e qartë të objektivave strategjike dhe operacionale të komunës.
Objektivat strategjike janë objektiva afatgjata të përfshira në dokumentet zhvillimore dhe strategjike të komunës. Komuna e Bujanocit do të identifikojë rreziqet në të gjitha nivelet dhe në të gjitha dokumentet e planifikimit duke miratuar Regjistrin e rrezikut, i cili do të mundësojë që menaxhimi i rrezikut të bëhet pjesë integrale e procesit të planifikimit dhe vendimmarrjes. Në të njëjtën kohë, do të shmangë aktivitetet që paraqesin rrezik për reputacionin e komunës dhe do të sigurojë që të gjithë udhëheqësit dhe të punësuarit që marrin vendime të jenë të vetëdijshëm për përgjegjësinë e tyre në procesin e menaxhimit të rrezikut.
Objektivat operacionale janë specifike dhe të kufizuara në kohë dhe përfshihen në planet vjetore të aktiviteteve, përkatësisht në Vendimin për buxhetin e komunës dhe Planin e prokurimit publik dhe përcaktohen nga udhëheqësit në të gjitha nivelet. Është e nevojshme të identifikohen rreziqet për këto objektiva dhe të përcaktohen masa të përshtatshme për zbutjen ose eliminimin e tyre në mënyrë që të mos rrezikohet zbatimi i objektivave strategjikë. Monitorimi i këtyre rreziqeve brenda njësive organizative nga udhëheqësit e njësive të brendshme organizative do të mundësojë menaxhimin efektiv të rreziqeve në nivel operacional.
Të gjithë udhëheqësit dhe të punësuarit në Komunën e Bujanocit duhet të jenë të njoftuar me parimet dhe vlerat e menaxhimit të rrezikut, si dhe të jenë të përfshirë në këtë proces. Është e nevojshme që udhëheqësia e komunës të sigurojë që të gjithë të punësuarit të kuptojnë, në një mënyrë që i përgjigjet rolit të tyre, se çfarë është në të vërtetë Strategjia e menaxhimit të rrezikut, cilat janë prioritetet e rrezikut dhe si përshtaten përgjegjësitë specifike të punës së të punësuarve në institucion në kornizën e lartpërmendur. Nëse kjo nuk arrihet, Komuna e Bujanocit nuk do të jetë në gjendje të zbatojë menaxhimin e rrezikut në një mënyrë të përshtatshme dhe të qëndrueshme, me shqyrtim të rregullt të rreziqeve prioritare.
Gjithashtu, është e nevojshme që Komuna e Bujanocit t’i shohë hapat në procesin e menaxhimit të rrezikut si një proces të vazhdueshëm, siç përshkruhet më poshtë, duke pasur parasysh se ato janë të ndërlidhura dhe se rreziqet janë dinamike në natyrë dhe i nënshtrohen ndryshimeve me kalimin e kohës.
а) Identifikimi i rrezikut
Identifikimi i rrezikut është hapi i parë në procesin e menaxhimit të rrezikut në komunë dhe përfshin identifikimin dhe dokumentimin e ngjarjeve të mundshme që mund të rrezikojnë realizimin e objektivave të komunës.
Gjatë identifikimit të rreziqeve, Komuna e Bujanocit do të marrë parasysh objektivat e përcaktuara në dokumentet strategjike, operative dhe financiare të planifikimit, si dhe të gjitha ngjarjet dhe aktivitetet që mund të rrezikojnë veprimtarinë e komunës, reputacionin dhe besimin e publikut, cilësinë e zbatimit të aktiviteteve të programit dhe ofrimin e shërbimeve, ose të çojnë në humbjen e fondeve ose pronës. Me qëllim njohjen dhe mbulimin më të mirë të fushës, rreziqet do të identifikohen në nivelin e njësive/shërbimeve të brendshme organizative dhe në lidhje me objektivat strategjike dhe operative, planet financiare dhe objektivat e procesit të punës, me ç’rast do të shqyrtohen rreziqet nga të gjitha grupet kryesore të rrezikut, përkatësisht:
- mjedisi i jashtëm; 
-planifikimi, proceset dhe sistemet, të punësuarit dhe organizimi; ligjshmëria dhe korrektësia e punës dhe operacioneve; dhe komunikimi dhe informacioni. Në këtë mënyrë, do të mbulohen të gjitha aspektet dhe të gjitha fushat e mundshme të rrezikut.
Për të identifikuar rreziqet do të përdoren dy qasje plotësuese: 1) nga lart poshtë, për të identifikuar rreziqet strategjike në nivelin më të lartë organizativ; dhe 2) nga poshtë lart, për të identifikuar rreziqet operacionale që lidhen me proceset, funksionet, projektet dhe aktivitetet e veprimtarisë, duke i bërë njësitë/shërbimet e brendshme organizative të shqyrtojnë aktivitetet e tyre vjetore dhe proceset e punës dhe rreziqet e mundshme që lidhen me to.
Udhëheqësia më e lartë e komunës do të jetë e njoftuar me rreziqet operacionale që mund të ndikojnë në zbatimin e objektivave strategjike, ose ndikimi kumulativ i të cilave mund të shkaktojë rreziqe strategjike. Udhëheqësit e njësive/shërbimeve të brendshme organizative, përveç rreziqeve operacionale nga fusha e tyre e punës, do të jenë gjithashtu të njohur me rreziqet strategjike të komunës në mënyrë që të jenë në gjendje të njohin dhe vlerësojnë shkallën në të cilën rreziqet operacionale nga fusha e tyre e përgjegjësisë lidhen dhe/ose kushtëzohen nga rreziqet strategjike.
Për të identifikuar rreziqet, Komuna e Bujanocit do të përdorë analizën e të dhënave nga periudhat e mëparshme, raportet dhe dokumentet e tjera relevante, si dhe analizën e proceseve të punës dhe aktiviteteve të lidhura me to.
b) Analiza dhe vlerësimi i rrezikut
Pas procesit të identifikimit të rrezikut, Komuna e Bujanocit do t'i përshkruajë rreziqet në atë mënyrë që të shihet se për cilën ngjarje bëhet fjalë, cili është shkaku i saj dhe cila mund të jetë pasoja e saj, pra ndikimi në realizimin e objektivave të komunës. Informacioni më i detajuar mbi shkaqet dhe pasojat e rreziqeve të mundshme do të mundësojë një vlerësim më të lartë dhe më objektiv të rreziqeve, si dhe përcaktimin e masave të përshtatshme për zbutjen e tyre.
Pas identifikimit dhe përshkrimit të rreziqeve, komuna do të kryejë vlerësimin e tyre. Vlerësimi i rrezikut është i nevojshëm në mënyrë që ato të mund të: 1) klasifikohen; 2) të përcaktohen rreziqet prioritare; dhe të sigurohen informacione për marrjen e vendimeve në lidhje me trajtimin e rreziqeve.
Vlerësimi i rrezikut kryhet duke vlerësuar ndikimin e pasojave në arritjen e objektivave të Komunës së Bujanocit dhe probabilitetin e ndodhjes. Vlerësimi i ndikimit përfshin një vlerësim të rëndësisë së pasojave nëse ndodh rreziku. Ndikimi i rrezikut mund të jetë i vogël, i mesëm ose i madh. Probabiliteti i referohet shpeshtësisë së mundësisë së ndodhjes së një ngjarjeje të pafavorshme në një periudhë të paracaktuar kohore. Probabiliteti mund të vlerësohet si i vogël, i mesëm dhe i madh.
Nga vlerësimi i ndikimit dhe probabilitetit të ndodhjes së rrezikut del vlerësimi i ekspozimit të përgjithshëm ndaj rrezikut, i cili përdoret për të përcaktuar rreziqet prioritare, përkatësisht rreziqet që duhet të menaxhohen. Ekspozimi i përgjithshëm ndaj rrezikut fitohet duke i shumëzuar pikët e ndikimit me pikët e probabilitetit.
Komuna e Bujanocit do të vlerësojë ekspozimin e përgjithshëm ndaj rrezikut bazuar në matricën 3x3 (diagrami i ndërlidhjes së kryqëzuar të ndikimit dhe probabilitetit).
Pas vlerësimit të rrezikut, Komuna e Bujanocit do të kryejë klasifikimin e tyre me qëllim identifikimin e rreziqeve prioritare. Rreziqet prioritare janë ato rreziqe për të cilat është vlerësuar shkalla më e lartë e ekspozimit të përgjithshëm, me theks kryesisht në rreziqet strategjike, rreziqet operative që ndikojnë në aktivizimin e rreziqeve strategjike dhe rreziqet e mashtrimit dhe parregullsive me të cilat do të merren udhëheqësia më e lartë e komunës.
c) Veprimi sipas rreziqeve
Reagimi ose përgjigjja ndaj rrezikut është shqyrtimi i masave të mundshme që mund të merren për të ndikuar në rreziqe.
Komuna e Bujanocit do të reagojë ndaj rreziqeve me qëllim që pasigurinë dhe rrezikun potencial ta shndërrojë në avantazh duke eliminuar kërcënimet dhe duke shfrytëzuar mundësitë. Vendimi se cilat masa do të merren në përgjigje ndaj rreziqeve do të merret nga udhëheqësit e komunës. Masat që Komuna e Bujanocit do të zbatojë do të varen nga shkaqet e identifikuara të rrezikut. Të gjitha masat që do të merren me qëllim të adresimit të rrezikut do të jenë pjesë e kontrolleve të brendshme të zbatuara në të gjitha nivelet e organizatës dhe nga të gjithë të punësuarit.
Komuna e Bujanocit do të përcaktojë një nga katër mënyrat e veprimit si përgjigje ndaj rrezikut në varësi të analizës së rrezikut:
1) Shmangia e rrezikut, që do të nënkuptojë ndërprerjen e aktiviteteve, sepse rreziqet e identifikuara nuk mund të trajtohen ose të zvogëlohen në një nivel të pranueshëm në mënyrë që ato të mos kërcënojnë veprimtarinë e organizatës.
2) Transferimi i rrezikut, që do të nënkuptojë transferimin e rrezikut te një palë e tretë (për shembull, kur sigurimi konvencional i pronës është i mundur, etj.).
3) Tolerimi i rrezikut, që do të nënkuptojë se ekspozimi ndaj rrezikut mund të tolerohet pa marrë asnjë masë, qoftë për shkak të nivelit të ulët të përgjithshëm të ekspozimit ndaj rrezikut, qoftë për shkak të aftësisë së kufizuar të Komunës së Bujanocit për të ndërmarrë veprime në lidhje me rreziqe të caktuara (kur bëhet fjalë për rreziqe që as themeluesi nuk mund t'i zgjidhë).
4) Trajtimi (zgjidhja) e rreziqeve, që do të nënkuptojë ndërmarrjen e veprimeve (kontrolleve) për të kufizuar rrezikun dhe për ta zvogëluar atë në një nivel të pranueshëm. Kontrolli i vendosur duhet të jetë në përpjesëtim me rrezikun, duke siguruar që kostot e kontrollit të mos i tejkalojnë përfitimet.
Komuna e Bujanocit, aktivitetet e kontrollit që janë vendosur për të zgjidhur rrezikun do t’i bazojë në procedura të shkruara, parime dhe masa të tjera. Në Komunën e Bujanocit, disa aktivitete kontrolli tashmë janë vendosur në formën e kontrolleve parandaluese (për të parandaluar gabimet dhe parregullsitë), kontrolleve të zbulimit (për të zbuluar gabimet dhe parregullsitë), kontrolleve drejtuese (për të inkurajuar veprimet dhe ngjarjet që janë të nevojshme për të arritur objektivat) dhe kontrolleve korrigjuese (për të korrigjuar gabimet dhe parregullsitë e vërejtura).
d) Monitorimi dhe raportimi i rrezikut
Komuna e Bujanocit do të monitorojë rreziqet dhe masat e përdorura për t'i trajtuar ato në mënyrë që udhëheqësit në të gjitha nivelet të mund të monitorojnë nëse niveli dhe profili i rreziqeve po ndryshojnë, nëse menaxhimi i rreziqeve është efektiv dhe nëse duhet të merren masa të mëtejshme korrigjuese për të zvogëluar rreziqet në një nivel të pranueshëm. Çdo udhëheqës i një njësie/shërbimi të brendshëm organizativ është i detyruar, brenda kompetencës së tij, të përditësojë periodikisht vlerësimin e rrezikut dhe të monitorojë zbatimin e masave të reduktimit të rrezikut.
Komuna e Bujanocit do të krijojë gjithashtu një sistem të përshtatshëm raportimi të rreziqeve në mënyrë të tillë që në periudha të caktuara kohore Kryetari i Komunës dhe udhëheqësia e lartë të informohen për rreziqet e rëndësishme dhe masat e ndërmarra në lidhje me menaxhimin e rreziqeve. Prandaj, është e nevojshme të regjistrohen rezultatet e monitorimit të rreziqeve dhe masat për t'i zgjidhur ato në Regjistrin e rrezikut të Komunës së Bujanocit, në mënyrë që pjesëmarrësit në sistemin e menaxhimit të rreziqeve dhe udhëheqësia e lartë të kenë informacionin e nevojshëm në kohën e duhur.
5) Kategoritë e rrezikut
Me qëllim që rreziqet të identifikohen në mënyrë sa më efikase dhe të sigurohet mbulimi i të gjitha fushave të rrezikut, Komuna e Bujanocit do të marrë në konsideratë rreziqet nga fushat e mëposhtme gjatë identifikimit të rreziqeve:
Mjedisi i jashtëm
· Rreziqet e makro-mjedisit (gjeopolitike, ekonomike, fatkeqësi natyrore, etj.)
· Vendimet dhe prioritetet politike jashtë komunës (Qeveria e Republikës së Serbisë, ministritë përkatëse, Komisioni Evropian, etj.)
· Partnerët e jashtëm (qytetarët, institucionet e tjera të sektorit publik, furnizuesit, media, etj.)
Planifikimi, proceset dhe sistemet
· Dokumentet planifikuese dhe strategjike, planifikimi dhe politikat e brendshme
· Proceset dhe procedurat operative
· Financimi dhe shpërndarja e fondeve
· TIK dhe sisteme të tjera që mbështesin punën e institucionit
Të punësuarit dhe institucioni 
· Të punësuarit dhe kompetencat e tyre
· Etika dhe kultura organizative dhe sjellja ("toni nga lart", mashtrim, parregullsi, konflikt interesi)
· Organizimi i brendshëm (menaxhimi, rolet dhe përgjegjësitë, delegimi)
· Siguria e të punësuarve, objekteve, pajisjeve dhe aseteve të tjera
Ligjshmëria dhe korrektësia
· Qartësia, përputhshmëria dhe specifikimi i ligjeve ekzistuese, rregulloreve dhe rregullave 
Komunikimi dhe informacionet
Metodat dhe kanalet e komunikimit
· Cilësia dhe informacionet në kohë
6. Oreksi për rrezik
Oreksi për rrezik ose gatishmëria për të marrë rrezik përfaqëson sasinë e rrezikut që, në një shkallë më të gjerë, Komuna e Bujanocit është e gatshme të pranojë në realizimin e objektivave të saj. Gatishmëria e komunës për të marrë rrezik ndikon dhe orienton procesin e vendimmarrjes në të gjitha nivelet e institucionit, i bën objektivat strategjike më të qarta dhe siguron që zgjedhjet e bëra janë në përputhje me kapacitetet dhe aftësitë e organizatës.
Objektivat më të rëndësishme strategjike të Komunës së Bujanocit janë të përqendruara në tre drejtime zhvillimore: mjedisi dhe infrastruktura, zhvillimi ekonomik dhe zhvillimi shoqëror. Brenda këtyre drejtimeve zhvillimore, janë identifikuar dhjetë objektiva prioritare. Komuna e Bujanocit ka përcaktuar një numër procesesh të punës që kontribuojnë në arritjen e këtyre objektivave strategjike. Gjatë përshkrimit të këtyre proceseve të punës, u vu re se rreziqet e mundshme janë të pranishme në pothuajse të gjitha proceset e punës dhe aktivitetet e lidhura me to.
Komuna e Bujanocit kryen aktivitetet e saj brenda një vëllimi të ulët të përgjithshëm të rrezikut. Komuna ka nivelin më të ulët të oreksit për rrezik (tolerancë zero) në aspektin e humbjeve financiare dhe mashtrimeve, pajtueshmërisë me ligjet dhe sigurisë së pronës dhe të punësuarve, me një nivel pak më të lartë të oreksit për rrezik që lidhet me zbatimin e objektivave strategjike dhe objektivave në aspektin e raportimit dhe veprimtarisë.
Përveç gatishmërisë së përcaktuar paraprakisht për të marrë rreziqe, qëndrimet e Komunës së Bujanocit ndaj rreziqeve janë:
· Të gjitha aktivitetet e kryera nga Komuna e Bujanocit kanë për qëllim arritjen e objektivave strategjike dhe operative të përcaktuara nga dokumentet zhvillimore dhe strategjike;
· Të gjitha aktivitetet kryhen brenda kuadrit ligjor ekzistues;
· Nuk do të ndërmerren aktivitete që mund të shkaktojnë rrezik material dhe rrezik reputacioni për komunën;
· Të gjitha aktivitetet do të kryhen në përputhje me planet e punës të miratuara;
· Aktivitetet për realizimin e projekteve të miratuara do të kryhen në përputhje me fondet e parashikuara në buxhet dhe në përputhje me Ligjin për prokurimin publik;
· Të gjithë të punësuarit që marrin vendime ose marrin pjesë në përgatitjen e tyre, duhet të kenë përgjegjësi dhe një kuptim të qartë se aktivitetet që ndërmarrin do të rezultojnë me përfitime për të mirën e përgjithshme;
· Gjatë marrjes së vendimeve të caktuara në procesin e planifikimit, analizohen të gjitha rreziqet e mundshme dhe mënyra e menaxhimit të tyre;
· Menaxhimi i rrezikut mundëson parashikimin e rrethanave të pafavorshme që mund të lindin në arritjen e objektivit kryesor;
· Në zbulimin, përcaktimin dhe propozimin e mënyrave për të eliminuar dhe zbutur rreziqet marrin pjesë të gjithë të punësuarit, të gjithë udhëheqësit e njësive/shërbimeve të brendshme organizative, si dhe udhëheqësia më e lartë e komunës.
7) Matrica e rrezikut
Komuna e Bujanocit do të vlerësojë ekspozimin e përgjithshëm ndaj rrezikut bazuar në një matricë 3x3, një diagrami të ndërlidhjes së kryqëzuar të ndikimit dhe probabilitetit, përkatësisht duke shumëzuar rezultatet e ndikimit me rezultatet e probabilitetit. Ndikimi është një vlerësim i pasojave në rast të një ngjarjeje të padëshirueshme specifike. Probabiliteti është një vlerësim i pasojave në rast të një ngjarjeje specifike, duke përfshirë edhe shpeshtësinë.
Ndikim vlerësohet me nota nga një (1) deri në tre (3), ku nota 1 do të thotë që ngjarja do të ketë një ndikim të vogël, ndërsa nota më e lartë 3 do të thotë që ngjarja do të ketë një ndikim të madh në arritjen e objektivit. Probabiliteti vlerësohet me nota nga një (1) deri në tre (3). Nota më e ulët 1 do të thotë që ngjarja nuk ka gjasa të ndodhë, ndërsa nota më e lartë 3 do të thotë që rreziku do të ndodhë në shumicën e situatave. Në këtë mënyrë, rreziku me ndikimin dhe probabilitetin më të lartë, të cilin e vlerësojmë me një notë tre, mund të vlerësohet me një maksimum prej nëntë pikësh. Sipas kësaj matrice për matjen e rrezikut, ekspozimi i përgjithshëm ndaj rrezikut mund të jetë i ulët (nota 1, 2), mesatar (nota 3, 4) dhe i lartë (nota 6, 9).
Vlerësimi i rrezikut me ndihmën e matricës mund të shfaqet edhe grafikisht, përmes të ashtuquajturës "matricë semafori", siç tregohet më poshtë:

	Rreziqet e pranueshme  

	PROBABILITETI


"Rreziqet e gjelbra" janë rreziqe me intensitet të ulët të veprimit, që variojnë nga 1 në 2 dhe mund të tolerohen duke ruajtur kontrollet ekzistuese.
"Rreziqet e verdha" janë rreziqe me intensitet të mesëm të veprimit dhe variojnë nga 3 deri në 6. Komuna e Bujanocit do t'i monitorojë dhe menaxhojë këto rreziqe derisa niveli i rrezikut të ulet në nivelin më të ulët (në një "rrezik të gjelbër"), aq sa kjo të jetë e mundëshme dhe e pranueshëm në praktikë.
"Rreziqet e kuqe" janë rreziqe të klasifikuara lart me një ndikim dhe probabilitet të madh ndodhjeje, që variojnë nga 6 në 9, janë të papranueshme, nuk mund të tolerohen dhe kërkojnë vëmendje të menjëhershme dhe reagim të shpejtë nga Komuna e Bujanocit.
Shkurt, notat 6 dhe 9 nënkuptojnë shfaqjen e sigurt të rreziqeve me një ndikim shumë të madh dhe serioz që kërkojnë vëmendjen e Komunës së Bujanocit, ndërsa nota 1 nënkupton probabilitetin më të ulët të shfaqjes së rreziqeve me një ndikim të ulët. 
Për të vlerësuar probabilitetin dhe ndikimin, komuna përdorë kriteret e mëposhtme:
	Klas.
	NDIKIMI
	Përshkrim i detajuar

	1
	I vogël
	Ndikim i ulët në arritjen e objektivave - rezultat negativ për shkak të një rreziku që nuk ka gjasa të ketë një ndikim të qëndrueshëm ose të rëndësishëm mbi realizimin e objektivave dhe reputacionit të organizatës

	2
	I mesëm
	Ndikim i mesëm në arritjen e objektivave - rezultat negativ për shkak të një rreziku që do të ketë një ndikim të rëndësishëm në realizimin e objektivave dhe reputacionit të institucionit, gjë që mund të çojë në humbje financiare dhe vështirësi në funksionim të komunës

	3
	I madh
	Ndikim i madh në arritjen e objektivave - rezultat negativ

për shkak të një rreziku që ka një ndikim të rëndësishëm që kërkon përpjekje të mëdha për ta menaxhuar dhe zgjidhur


Tabela 2. Kriteret e vlerësimit të ndikimit
	Klas.
	PROBABILITETI
	Përshkrim i detajuar

	1
	I vogël
	Nuk ka gjasa që rreziku do të ndodhë - shfaqja e rrezikut

është pothuajse e pamundur, ose është shfaqur vetëm në disa raste

	2
	I mesëm
	Rreziku mund të ndodhë në një moment të caktuar, që vërtetohet nga provat e mëparshme se rreziku edhe më parë është shfaqur

	3
	I madh
	Një ngjarje specifike rreziku pritet të ndodhë në shumicën e situatave gjë që konfirmohet nga prova të qarta dhe të shpeshta se rreziku është shfaqur më parë


Tabela 3. Kriteret e vlerësimit të probabilitetit
Matrica e rrezikut miratohet nga Kryetari i Komunës në bashkëpunim me udhëheqësinë e lartë dhe grupin e punës të MKF-së. Rezultatet e vlerësimit të rrezikut regjistrohen në Regjistrin e rrezikut. Rreziqet që vlerësohen si të ulëta konsiderohen të pranueshme, ndërsa është i nevojshëm përqëndrimi në rreziqet kritike.
Komuna e Bujanocit e konsideron një rrezik kritik nëse vlerësohet me notën më të lartë, 6 ose 9. Por, komuna i konsideron disa rreziqe të papranueshme edhe pse ndikimi ose probabiliteti i këtyre rreziqeve është mesatar ose i ulët. Rreziqe të tilla klasifikohen në bazë të një vendimi dhe lidhen me situata specifike, si më poshtë:
· Kur siguria e të punësuarve dhe e pronës është në rrezik;
· Kur rrezikohet zbatimi me sukses i objektivave strategjike dhe operative të komunës;
· Nëse do të ketë humbje të konsiderueshme financiare;
· Nëse kjo do të shkaktojë shkelje të ligjeve dhe rregulloreve të tjera ligjore;
· Në çdo rast, nëse kjo ndikon seriozisht në reputacionin dhe imazhin e komunës.
8) Regjistri i rrezikut
Regjistri i rrezikut është një mjet kyç i përdorur nga Komuna e Bujanocit për të dokumentuar rreziqet dhe është thelbësor për menaxhimin e suksesshëm të rreziqeve. Është një dokument i brendshëm i institucionit që dokumenton procesin e menaxhimit të rreziqeve dhe përmban:
1) Emrin e procesit të punës brenda të cilit është identifikuar rreziku 
2) Objektivin e procesit të punës
3) Përshkrim të shkurtër të rrezikut (me shkakun e rrezikut dhe pasojat e mundshme)
4) Vlerësimin e nivelit të rrezikut
5) Përgjigjen ndaj rreziqeve me aktivitete/masa specifike që duhen ndërmarrë
6) Personat përgjegjës për zbatimin e aktiviteteve/masave
7) Afatet për zbatimin e aktiviteteve/masave të listuara.
Në Regjistrin e rrezikut të Komunës së Bujanocit janë listuar të gjitha rreziqet me notë 6 ose 9, duke përfshirë aktivitetet e kontrollit të përcaktuara për secilën prej tyre. Komuna e Bujanocit përcakton një Regjistër të vetëm të rrezikut në nivel të organizatës që do të shfaqë të gjitha rreziqet e rëndësishme ndaj të cilave është e ekspozuar organizata.
Regjistri i rreziqeve të komunës së Bujanocit është dhënë në Shtojcën 1.
Me qëllim monitorimin dhe raportimin efektiv të rreziqeve, Komuna e Bujanocit do të përditësojë rregullisht Regjistrin e rrezikut (të paktën një herë në vit) në aspektin e niveleve të rrezikut, rreziqeve që trajtohen, rreziqeve që pranohen, rreziqeve ndaj të cilëve nuk është reaguar në mënyrën e planifikuar, si dhe një rishikim të procesit të vlerësimit të rrezikut. Monitorimi i rreziqeve të identifikuara do të kryhet për të përcaktuar nëse objektivat kanë ndryshuar, nëse ende ekzistojnë rreziqe, nëse janë shfaqur rreziqe të reja, nëse probabiliteti dhe ndikimi kanë ndryshuar dhe nëse kontrollet janë efektive. Vëmendje e veçantë do t'i kushtohet në rastet e ndryshimeve në rregulloret ekzistuese, kompetencave për fusha të caktuara të punës, tek bashkimet ose ndarjet e njësive/shërbimeve të brendshme organizative dhe të ngjashme. Çdo rrezik i ri do të regjistrohet në Regjistrin e rrezikut. Rreziqet që lidhen me objektivat që janë arritur do të hiqen nga Regjistri i rrezikut, ndërsa rreziqet që nuk janë më relevante do të vazhdojnë të mbahen në evidencë për qëllime rishqyrtimi dhe analize kur Regjistri të përditësohet.
Udhëheqësit e njësive/shërbimeve të brendshme organizative janë përgjegjës për identifikimin, përditësimin dhe raportimin mbi rreziqet që lidhen me proceset e njësive/shërbimeve të tyre organizative, ndërsa udhëheqësi i grupit punues të MKF-së do të jetë përgjegjës për përditësimin e Regjistrit të rrezikut, me qëllim identifikimin e ndryshimeve, përditësimin e Regjistrit dhe raportimin mbi rreziqet tek Kryetari i Komunës dhe udhëheqësia e lartë e Komunës së Bujanocit.
9) Raportimi i rrezikut
Komuna e Bujanocit ka përcaktuar një sistem efektiv të raportimit të rrezikut brenda organizatës me qëllim përcaktimin e përgjegjësive për menaxhimin e rrezikut dhe sigurimin që menaxhimi i rrezikut të jetë efektiv, gjithëpërfshirës dhe i rregullt. Ky sistem i raportimit të rrezikut i mundëson Kryetarit të Komunës dhe udhëheqësve të tjerë të lartë të informohen rregullisht rreth rreziqeve të rëndësishme dhe masave që merren në lidhje me menaxhimin e rrezikut.
Në përputhje me sistemin e përcaktuar të raportimit të rrezikut të Komunës së Bujanocit, udhëheqësit e njësive/shërbimeve të brendshme organizative janë të detyruar të përgatisin një raport mbi rreziqet dhe aktivitetet që lidhen me menaxhimin e rrezikut brenda kompetencës së tyre dhe t'ia dorëzojnë udhëheqësit të MKF-së. Bazuar në raportet e paraqitura nga udhëheqësit e njësive/shërbimeve të brendshme organizative, përgatitet një raport mbi rreziqet në nivel të komunës. Formulari për raportimin mbi rreziqet e njësive/shërbimeve të brendshme organizative është dhënë në Shtojcën 2.
Raporti i rrezikut përmban pjesët e mëposhtme si elementë të detyrueshëm:
1) Një përshkrim i shkurtër i sistemit të vendosur të menaxhimit të rrezikut në organizatë;
2) Një përmbledhje të rreziqeve më të rëndësishme;
3) Shpjegimin e mënyrës së veprimit sipas rreziqeve më të rëndësishme;
4) Informacione rreth rreziqeve të rëndësishme që kanë ndodhur dhe arsyen pse në periudhën e mëparshme.
Raporti për menaxhimin e rrezikut përgatitet dhe i dorëzohet Kryetarit të Komunës së Bujanocit të paktën një herë në vit, dhe më shpesh nëse është e nevojshme.
Udhëheqësit e njësive/shërbimeve të brendshme, si dhe të gjithë të punësuarit, duhet të paraqesin një raport të rregullt mbi rreziqet që nuk janë në gjendje t'i zgjidhin ose t'i kontrollojnë në mënyrë të pavarur në një mënyrë të përcaktuar paraprakisht.
Një paraqitje skematike e sistemit të raportimit të rrezikut të Komunës së Bujanocit është dhënë më poshtë. SHAPE  \* MERGEFORMAT 



Figura 2. Paraqitje skematike e procesit të raportimit të rrezikut të Komunës së Bujanocit
10) Performanca e menaxhimit të rrezikut
Matja e performancës është një aktivitet kyç në monitorimin e rrezikut për të përcaktuar nëse menaxhimi i rrezikut mbështet në mënyrë efektive objektivat e përcaktuara. Treguesit kryesorë të performancës do të ndryshojnë me kalimin e kohës dhe do të përshtaten me ndryshimet në mjedisin e punës së Komunës së Bujanocit.
Për të matur performancën e menaxhimit të rrezikut, Komuna e Bujanocit do të përdorë treguesit kryesorë të mëposhtëm:
· Regjistri i rrezikut është rishikuar plotësisht dhe është dakorduar menaxhimi i rrezikut të paktën një herë në vit;
· Aktivitetet dhe masat e kontrollit të përcaktuara në përgjigje ndaj rreziqeve zbatohen brenda afateve të përcaktuara dhe të gjitha masat e reja regjistrohen në Regjistrin e rrezikut të përditësuar;
· Menaxhimi i rrezikut shqyrtohet në takimet e njësive/shërbimeve të brendshme organizative dhe në nivel të komunës të paktën dy herë në vit për të mundësuar shqyrtimin e ekspozimit ndaj riskut dhe përcaktimin e prioriteteve;
· Numri i rekomandimeve të realizuara të auditimit të brendshëm dhe të jashtëm në lidhje me procesin e menaxhimit të rrezikut;
· Përqindja e rreziqeve të realizuara.
Komuna e Bujanocit do të monitorojë treguesit kryesorë të performancës përmes zhvillimit dhe përditësimit vjetor të Regjistrit të rrezikut dhe përmes përqindjes së zbatimit të masave shtesë për zbutjen e rrezikut. Suksesi i procesit të menaxhimit të rrezikut do të pasqyrohet edhe në uljen e numrit të rekomandimeve të auditimit të brendshëm dhe të jashtëm.
11) Rishikimi dhe miratimi
Menaxhimi i rrezikut është një proces dinamik dhe i vazhdueshëm. Komuna e Bujanocit do ta rishikojë rregullisht sistemin e saj të vlerësimit të rrezikut, pasi ngjarje të caktuara mund të shkaktojnë ndryshime në ekspozimin ndaj rrezikut dhe, për këtë arsye, të ndikojnë në ndryshimin e oreksit ndaj rrezikut (gatishmërisë për të marrë rreziqe).
Komuna e Bujanocit do ta rishikojë Strategjinë e menaxhimit të rrezikut të paktën një herë në vit, për të siguruar që nevoja për përditësimin dhe/ose rishikimin e Strategjisë të identifikohet në kohën e duhur. Gjithashtu, kontrollet e vendosura për të zbutur rreziqet do të analizohen dhe përditësohen të paktën një herë në vit.
Në përputhje me sa më sipër, Kryetari i Komunës do të përditësojë Strategjinë e menaxhimit të rrezikut sipas nevojës, dhe të paktën një herë në tre vjet. Strategjia mund të përditësohet gjithashtu me kërkesë të udhëheqësit të MKF-së nëse ka ndryshime të rëndësishme në veprimtarinë, strukturën organizative, përgjegjësitë, ose nëse objektivat strategjike të institucionit ndryshojnë në mënyrë të konsiderueshme.
12) Dispozitat përfundimtare
Strategjinë për menaxhimin e rrezikut të Komunës së Bujanocit e miraton Kryetari i Komunës dhe hyn në fuqi në ditën e miratimit.
Strategjia e menaxhimit të rrezikut do të publikohet në faqen zyrtare të internetit të komunës.
KRYETARI I KOMUNËS, 
Arbër Pajaziti

� Doracaku për menaxhim financiar dhe kontroll i Ministrisë së financave të Republikës së Serbisë https�HYPERLINK "http://www.mfin.gov.rs/wp-content/uploads/2019/10/FUK-Prirucnik-PIFC.pdf" \h��://www.mfin.gov.rs/wp-content/uploads/2019/10/FUK-Prirucnik-PIFC.pdf�


� Udhëzimet për menaxhimin e rrezikut i Ministrisë së financave të Republikës së Serbisë �HYPERLINK "https://www.mfin.gov.rs/wp-content/uploads/2019/10/Smernice-za-upravljanje-rizicima-PIFC-tvining.pdf" \h��https://www.mfin.gov.rs/wp-content/uploads/2019/10/Smernice-za-upravljanje-rizicima-PIFC-tvining.pdf�

